
REPUBLIKA E SHQIPËRISË

AUTORITETI I KOMUNIKIMEVE ELEKTRONIKE DHE POSTARE

-Këshilli Drejtues-

V E N D I M 

Nr. 2406, datë 26.12.2013
Për

Miratimin e Dokumentit  “Rregulla dhe Udhëzime për Ndarjen e Llogarive dhe Llogaritjen e Kostos për Sipërmarrësit me Fuqi të Ndjeshme në Treg (FNT) në Shqipëri”.
Këshilli Drejtues (KD) i Autoritetit të Komunikimeve Elektronike dhe Postare (AKEP), i përbërë nga:

1.  Z. Piro                  Xhixho 
           Kryetar

2.  Z. Alban
          Karapici           Anëtar


  3. Znj. Alketa           Mukavelati       Anëtare 

  4. Z. Benon
        Paloka
           Anëtar
                                    5.  Znj. Zamira           Nurçe
           Anëtare

dhe sekretare Znj.Iris Xhanaj, në mbledhjen e datës 26.12.2013, sipas procedurës së përcaktuar në ligjin nr. 9918 datë 19.05.2008 “Për  Komunikimet Elektronike në Republikën  e  Shqipërisë”, i ndryshuar, ligjin nr. 8480, datë 27. 05.1999 “Për funksionimin e organeve kolegjiale të administratës shteterore dhe enteve publike”, shqyrtoi çështjen me objekt: 

Miratimin e dokumentit “Rregulla dhe Udhëzime për Ndarjen e Llogarive dhe Llogaritjen e Kostos për Sipërmarrësit me Fuqi të Ndjeshme në Treg (FNT) në Shqipëri”.
Dokumentacioni i Grupit të Punës përbëhet nga:  

· Projekt Vendimi;
· Relacioni Shoqërues i projekt-Vendimit;
· Dokumenti “Rregulla dhe Udhëzime për Ndarjen e Llogarive dhe Llogaritjen e Kostos për Sipërmarrësit me Fuqi të Ndjeshme në Treg (FNT) në Shqipëri”;
· Qendrimi i AKEP mbi komentet e palëve të interesuara;
B A Z A   L I GJ O R E:

1. Neni 41, 110, 114 dhe 115 i ligjit nr. 9918, datë 19. 05. 2008 “Për Komunikimet Elektronike në Republikën e Shqipërisë”, i ndryshuar (ligji nr. 9918, i ndryshuar);

2. Nenet 1, 2, 106 e në vijim të ligjit nr. 8485, datë 12.05.1999 “Kodi i Procedurave Administrative” (ligji nr. 8485), i ndryshuar; 
3. Vendimi nr. 2375, datë 30.10.2013 i Këshillit Drejtues të AKEP ”Për miratimin e dokumentit për Këshillim Publik “Rregulla dhe Udhëzime për Ndarjen e Llogarive dhe Llogaritjen e Kostos për Sipërmarrësit me Fuqi të Ndjeshme në Treg (FNT) në Shqipëri”;
4. Kontrata nr. 2151/16,  datë 20.06.2013,  “Konsulence ndërkombëtarre për ndarjen e llogarive dhe sistemin e mbajtjes së llogarive per operatoret me FNT”, e lidhur midis AKEP dhe Inter Connect Communications Ltd (ICC),

K Ë SH I LL I    D R E J T U E S:

Nga shqyrtimi i materialit shkresor, diskutimeve në mbledhje mbi çështjen, si dhe duke i’u referuar bazës ligjore të sipërcituar,
V Ë R E N:
1. AKEP, me Vendimin nr. 2375, datë 30.10.2013 të Këshillit Drejtues të AKEP ”Për miratimin e dokumentit për Këshillim publik “Rregulla dhe Udhëzime për Ndarjen e Llogarive dhe Llogaritjen e Kostos për Sipërmarrësit me Fuqi të Ndjeshme në Treg (FNT) në Shqipëri”, ka publikuar projekt dokumentin për palët e interesuara;

2. Gjatë periudhës së këshillimit publik, sipërmarrësit Albanian Mobile Communications sh.a., Vodafone Albania sh.a., Albtelecom sh.a, dhe Plus Communications sh.a., kanë paraqitur komentet e tyre mbi dokumentin për Këshillim Publik;
3. Konsulenti me qellim marrjen në konsideratë të komenteve të sipërmarrësve, ka organizuar disa takime me specialistë te AKEP, si dhe me sipërmarrësit e komunikimeve elektronike duke organizuar nje work-shop për të diskutuar mbi qendrimin e konsulentit dhe AKEP ndaj komenteve të sipërmarrësve si dhe projektin që do të realizohet;
4. Dokumenti “Rregulla dhe Udhëzime për Ndarjen e Llogarive dhe Llogaritjen e Kostos për Sipërmarrësit me Fuqi të Ndjeshme në Treg (FNT) në Shqipëri”, përmban :
· Një panoramë të politikave, kuadrit ligjor dhe rregullator përkatës të Bashkimit Europian dhe të Shqipërisë në lidhje me ndarjen e llogarive dhe sistemin e mbajtjes së llogarive rregullatore, dhe përcaktimet e Ligjit 9918, datë 19.05.2008, i ndryshuar; 

· Përmbledhje të zhvillimeve kryesore të sektorit dhe situatën aktuale të sektorit në Shqipëri; 

· Paraqitja e objektivave dhe qëllimit të këtij projekti në Shqipëri; 

· Përshkrimi i parimeve dhe standarteve që do të udhëheqin këtë projekt në vijim;

· Përshkrimi i detajuar i metodave dhe metodologjisë mbi procesin e ndarjes së llogarive dhe sistemin e mbajtjes së llogarive nga ana e sipërmarrësve të shpallur me FNT në RSH;
· Paraqitja e pasqyrave standarte të detyrueshme për t’u mbajtur nga sipërmarrësit e shpallur me FNT në RSH;
· Një përshkrim mbi opinionin dhe raportin e auditit të pasqyrave të llogarive rregullatore. 

5. AKEP çmon se dokumenti i hartuar nga konsulenti ICC duke marrë në konsideratë komentet e palëve të interesuara dhe të AKEP është me rëndësi dhe me interes për tregun e komunikimeve elektronike në Shqipëri; 

6. AKEP vlerëson se dokumentacioni final i paraqitur nga konsulenti ICC, është në përputhje me kushtet e kontratës dhe termave të referencës të përcaktuara në dokumentin e tenderit;

P Ë R  K Ë T O  A R S Y E:

Duke marrë në konsideratë rëndësine e miratimit  të dokumentit të cituar me lart, bazuar në pikën 1 të nenin 114, dhe pikën  1 të nenit 115 të ligjit nr. 9918, i ndryshuar,  
 
V E N D O S:

1. Të miratojë dokumentin “Rregulla dhe Udhëzime për Ndarjen e Llogarive dhe Llogaritjen e Kostos për Sipërmarrësit me Fuqi të Ndjeshme në Treg (FNT) në Shqipëri”, sipas dokumentit bashkëlidhur;
2. Të publikojë qendrimin e AKEP mbi komentet e palëve të interesuara sipas dokumentit bashkëlidhur;
3. Ky vendim të publikohet në faqen e internetit www.akep.al
Ky vendim hyn në fuqi në datën e miratimit të tij. 

  




     K R Y E T A R  

          




             

 
      Piro XHIXHO
ANËTARET E KËSHILLIT DREJTUES:


1. Alban     KARAPICI


2. Alketa   MUKAVELATI 
3. Benon     PALOKA





4.   Zamira   NURCE



Adresa: Rr. “Abdi Toptani”,
            

Tel :   ++ 355 4 2259 571         


 www.akep.al
Godina Torre Drini, K. IX, Tiranë

